
Հավելված N 1
ՀՀ կառավարության 2019 թվականի
-ի N - 	որոշման


ՀԻՄՆԱՎՈՐՈՒՄ

«ՎԻՃԱԿԱԽԱՂԵՐԻ, ՇԱՀՈՒՄՈՎ ԽԱՂԵՐԻ, ԽԱՂԱՏՆԵՐԻ ԵՎ ԻՆՏԵՐՆԵՏ ՇԱՀՈՒՄՈՎ ԽԱՂԵՐԻ ԼԻՑԵՆԶԱՎՈՐՄԱՆ ՊԱՅՄԱՆՆԵՐԻ ՈՒ ՊԱՀԱՆՋՆԵՐԻ ԿԱՏԱՐՄԱՆ ՍՏՈՒԳԱԹԵՐԹԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի ընդունման անհրաժեշտությունը.
Նախագծի ընդունման անհրաժեշտությունը պայմանավորված է «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 3-րդ հոդվածի 1.1-ին մասով և ՀՀ Ազգային ժողովի կողմից 2018 թվականի մարտի 23-ին ընդունված «Շահումով խաղերի, ինտերնետ շահումով խաղերի և խաղատների մասին» և «Վիճակախաղերի մասին»  ՀՀ օրենքներում  կատարված փոփոխություններով և ՀՀ կառավարության 2018 թվականի օգոստոսի 9-ի «Հայաստանի Հանրապետության կառավարության մի շարք որոշումներ ուժը կորցրած ճանաչելու և Հայաստանի Հանրապետության կառավարության 2010 թվականի օգոստոսի 19-ի N 1146-Ն և 2016 թվականի նոյեմբերի 18-ի N 1164-Ն որոշումներում փոփոխություններ կատարելու մասին» 907-Ն որոշմամբ:
2. Ընթացիկ իրավիճակը և խնդիրները.
«Շահումով խաղերի, ինտերնետ շահումով խաղերի և խաղատների մասին» և «Վիճակախաղերի մասին» ՀՀ օրենքներում կատարված փոփոխությունների համաձայն`  վերահսկող մարմին է հանդիսանում ՀՀ պետական եկամուտների կոմիտեն:
ՀՀ կառավարության 2018 թվականի օգոստոսի 9-ի «Հայաստանի Հանրապետության կառավարության մի շարք որոշումներ ուժը կորցրած ճանաչելու և Հայաստանի Հանրապետության կառավարության 2010 թվականի օգոստոսի 19-ի N 1146-Ն և 2016 թվականի նոյեմբերի 18-ի N 1164-Ն որոշումներում փոփոխություններ կատարելու մասին» 907-Ն որոշման համաձայն ՀՀ ֆինանսների նախարարության լիցենզավորման պայմանների և պահանջների հսկողության տեսչության գործունեությունը դադարել է:
«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 3-րդ հոդվածի 1.1-ին մասի համաձայն՝ բոլոր ստուգումները, բացառությամբ ՀՀ տնտեսական մրցակցության պաշտպանության պետական հանձնաժողովի, ինչպես նաև ՀՀ պետական բյուջեի կատարման ուղղությամբ տարվող աշխատանքների` ներառյալ պետական պատվերի տեղադրման (գնումների գործընթացի) ճշտության և օրինականության նկատմամբ հսկողությունը, անցկացվում են բացառապես ստուգաթերթերի հիման վրա, որոնք հաստատում է Կառավարությունը:
[bookmark: _GoBack]Ստուգաթերթերը մշակվում են յուրաքանչյուր ոլորտի և գործունեության տեսակի համար` հիմնվելով ստուգում իրականացնող յուրաքանչյուր մարմնի հսկողության ոլորտի և աշխատանքի առանձնահատկությունների վրա:
Ներկա պահին նշված ոլորտի և գործունեության տեսակի համար Կառավարության կողմից ստուգաթերթեր հաստատված չեն:
3. Կարգավորման նպատակը և բնույթը.
Ստուգաթերթերի հաստատումը ՊԵԿ-ին հնարավորություն կնձեռնի օրենքով իրեն վերապահված լիազորությունների շրջանակներում վերահսկողություն իրականացնել շահումով խաղերի, ինտերնետ շահումով խաղերի, խաղատների և վիճակախաղերի կազմակերպման գործունեության ոլորտում օրենքներով և այլ իրավական ակտերով սահմանված լիցենզիայի պայմանների և պահանջների կատարման նկատմամբ: 
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ պետական եկամուտների կոմիտեի և ՀՀ վարչապետի աշխատակազմի տեսչական  մարմինների աշխատանքների համակարգման գրասենյակի կողմից:
5. Ակնկալվող արդյունքը
Որոշման ընդունմամբ ակնկալվում է ՊԵԿ-ին հնարավորություն ընձեռել վերահսկողություն իրականացնել շահումով խաղերի, ինտերնետ շահումով խաղերի, խաղատների և վիճակախաղերի կազմակերպման գործունեություն իրականացնող կազմակերպիչների կողմից օրենքներին և այլ իրավական ակտերին համապատասխան գործունեություն իրականացնելու նկատմամբ:

